
Słowo tydźenja je z pjera Lubiny Hajdukoweje.

WBOHI

a) 	bohaty, zamóžity
b) 	bědny, wobžarujomny
c) 	z Wbohec pochadźacy

Prawa je wotmołwa b.

Wbohi je serbski wotpowědnik za wobžarujomny. Něchtó je zrudny, chudy, chory, zdrjeny atd.,  
tak zo jeho wobžarujemy. Tuž prajimy wo nim, zo je wbohi. Słowo jewi so we wuprajenjach  
a pohódnoćenjach wo druhim čłowjeku.

Takle móžeš to tež prajić
wobžarujomny, bědny 

Připódla prajene
Słowo wbohi wužiwa so rady w kombinaciji wbohi raws abo wbohe žatko. W samsnym zmysle wužiwamy 
tež njebožatko. Je to něchtó, kiž žane zbožo nima.

Přikłady z rěčneho korpusa
Woni snano so najskerje bojachu, zo je wbohi towarš na někajku strašnu chorosć wumrěł. (Tři lěta  
w Ruskej. Zběrka serbskeje prozy 19. lětstotka. II. dźěl, Budyšin 1966)
„Kak je ta wboha micka tole přetrała?“, so nětko wćipnje prašachu a chcychu wšitko a wšo cyle dokładnje 
wo namaj wědźeć. (Ben Budar, Ja kocor Stani, Budyšin 1983)


